
Ṱhoho ya ṱhoḓisiso: TSHENZHELO DZA VHADEDEDZI KHA U SHUMISA PFUNZO NYANGAREDZI 

KHA ZWIKOLO ZWA PHURAIMARI KHA TSHIṰIRIKI TSHA JOHANNESBURG, VUNDU ḼA GAUTENG 

 

MANWELEDZO 

U ya nga ha Nḓivhadzamulayotibe ya Muhasho wa Pfunzo ya vhu 6 ya 2001, 

vhagudiswa vhoṱhe vha na pfanelo ya u guda kha tshikolo tshiṅwe na tshiṅwe tshine 

vha funa vha sa khethululwi nga nṱhani ha zwithivhela ngudo zwavho. Ndivho ya 

ngudo iyi ho vha u sengulusa tshenzhelo dza vhadededzi kha u shumisa 

pfunzonyangaredzi zwikolo zwa phuraimari kha tshiṱiriki tsha Vhubvaḓuvha ha 

Johannesburg, Vundu ḽa Gauteng. Muṱoḓisisi o shumisa ngona yo khwaḽithethivi u ita 

ṱhoḓisiso u itela u wana mafhungo a vhudzivha nga ha tshenzhelo dza vhadededzi 

kha tshumiso ya pfunzonyangaredzi kha zwikolo zwa phuraimari. Vhadededzi vhaṱanu 

vha ḽevele 1 na ṱhoho dza muhasho (dzi HOD) ṱhanu vho nanguludzwa u ya nga 

vhukoni u itela ngudo kha zwikolo zwiṱanu zwo fhambanaho kha tshiṱiriki tsha 

Vhubvaḓuvha ha Johannesburg, Gauteng. Data yo kuvhanganyiwa nga kha inthaviwu 

dzo ṱanḓavhuwaho, saizwi zwi tshi tendela vhadzheneleli u ṱanḓavhudza phindulo 

dzavho. Vhadzheneleli vho lavheleswa hafhu kiḽasini dzavho dzo fhambanaho. Data 

yo saukanywa u itela u vhona thero dzi dovhololaho.  

Ho wanala u bva kha ngudo uri vhunzhi ha vhadededzi a vho ngo gudiswa zwavhuḓi 

kha kushumisele kwa pfunzonyangaredzi kiḽasini dza tshikolo tsha phuraimari; 

vhunzhi ha zwikolo a zwi na zwishumiswa zwo linganaho, nahone hu na thikhedzo 

ṱhukhu u bva kha vhadzhiamukovhe vho teaho. Ngudo dzo themendela Muhasho wa 

Pfunzo ya Mutheo (DBE) uri u pfumbudze vhadededzi tshifhinga tshoṱhe kha 

pfunzonyangaredzi, u ṋekedza zwishumiswa zwinzhi na u wana thikhedzo u bva kha 

vhadededzi na vhadzhiamukovhe vho teaho. 

